
 
 
Reglamaint d’absenzas e congedis da la scoula da Puntraschigna 
(scoulina e 1. fin 9evla classa) 
 
Sün basa dals art. 28, 68, 96 da la ledscha da scoula chantunela dals 2 marz 2012, revaisa 
parzielmaing als 5 december 2024, e da l'art. 9 da la ledscha da scoula da la 
vschinauncha da Puntraschigna dals 26 gün 2013, revaisa parzielmaing als 1. december 
2015 ed als 23 gün 2025. 
 

 
declaraziun da 
princip 

Art. 1 
1  Las persunas culla respunsabilted d’educaziun sun oblieds da 
trametter a lur iffaunts regulermaing a scoulina ed a scoula. 
2  Persunas culla respunsabilted d’educaziun chi nu tramettan a 
l’iffaunt regulermaing a scoula sainza s-chüsa vegnan chastiedas 
tenor art. 68 e 96 da la ledscha chantunela da scoula. 
 

 
absenzas 
s-chüsedas 

Art. 2 
Scu absenzas s-chüsedas velan: 

1  malatia u accidaint da l’iffaunt. Tar absenzas chi düran dapü cu 
tschinch dis po il mneder/la mnedra da scoula pretender ün attest 
da meidi. 
2  mortori in famiglia, in parantella u dad üna persuna da referimaint 
chi sto a cour. 
3  prievel da lavinas u vias serredas. 
4  La persuna d’instrucziun da classa stu gnir infurmeda ouravaunt in 
cas d’absenzas s-chüsedas. 
 

 
dis da joker 
(scoulina e 1. – 9evla 
classa) 

Art. 3 
1  Las persunas culla respunsabilted d’educaziun haun la 
pussibilted da retrer fin a ses mezs dis per an da scoula ed iffaunt in 
fuorma da dis da joker. 
2 Reglamaint pels dis da joker: 
a. Scoulina: Ils dis da joker stöglian gnir inoltros quatter dis aunz la 

retratta tar la persuna d’instrucziun da classa. L’infurmaziun ho 
da gnir tramissa cun agüd dal “tool” da comunicaziun ufficiel da 
la scoula. Scha la dumanda vain inoltreda pü tard, stöglian ils 
genituors fer üna dumanda motiveda in scrit al mneder da 
scoula/a la mnedra da scoula. 

b. Scoula: Ils dis da joker stöglian gnir inoltros quatter dis aunz la 
retratta tar la persuna d’instrucziun da classa. L’infurmaziun ho 
da gnir tramissa cun agüd dal “tool” da comunicaziun ufficiel da 
la scoula. A medem temp ho da gnir preschanto a la persuna 
d’instrucziun eir il cudaschin d’absenzas, sch’ün tel exista. 
Scha la dumanda vain inoltreda pü tard, stöglian ils genituors fer 
üna dumanda motiveda in scrit al mneder da scoula/a la 
mnedra da scoula. 



c. Scolaras e scolars haun da cumpenser aunz u zieva l’absenza la 
materia d’instrucziun e las clausuras manchantedas. 

d. La retratta da dis da joker traunter las vacanzas da meg e las 
vacanzas da sted vain be aderida, scha’ls genituors faun üna 
dumanda motiveda in scrit al mneder da scoula/a la mnedra da 
scoula. 

e. Ils dis da joker paun gnir retrats scu singuls mezs dis u scu dis 
inters. A nu paun gnir retrats dapü cu 2 dis in fila. 

f. Dis da joker scu prolungiaziun da las vacanzas paun be gnir 
retrats ubain directamaing aunz u zieva las vacanzas. 

g. Dis da joker sun da retrer per visitas tar meidis e daintists, festas 
da famiglia, nozzas, partenza antecipeda in vacanzas, 
trenamaints, concurrenzas etc. 

h. Trattamaints medicinels u daintistics extraordinaris e repetitivs 
nu velan scu dis da joker, scha’ls genituors haun inoltro 
ouravaunt üna dumanda correspundenta a la mnedra da 
scoula/al mneder da scoula. 

i. La retratta da dis da joker nun es in princip pussibla als 
seguaints dis: 
Al prüm ed ultim di da l’an da scoula, ad occurrenzas specielas 
da la scoula scu festa da Nadel, Chalandamarz, maestraunzas 
da skis, viedis ed excursiuns, dis da sport. Dis da joker paun be 
gnir aderieus excepziunelmaing, sch’üna dumanda in scrit es 
gnida inoltreda al mneder da scoula/a la mnedra da scoula 
almain 2 eivnas aunz il termin. 

j. Absenzas da be üna lecziun nu quintan scu mez di da joker. As 
summan quellas però a trais, quintane scu ün mez di. 

k. Dis da joker nu sun transferibels al prossem an scolastic. 
 

 
ulteriuors congedis 
da scoulina e da 
scoula 

Art. 4 
1  Ulteriuors congedis da la scoulina e da la scoula sun reglos tenor 
l'art. 28 da la ledscha da scoula chantunela e l’art. 25 dal regulativ 
chantunel. 
2  Congedis fin 15 dis da scoulina vegnan aderieus be üna vouta 
düraunt il temp da scoulina (1. e 2. scoulina). 
3  Congedis fin 15 dis da scoula vegnan aderieus be üna vouta 
düraunt il temp da scoula (1. – 9evlaclassa). 
4  La dumanda stu gnir inoltreda almain quatter eivnas ouravaunt 
cun üna buna argumantaziun in scrit e per mauns dal president/da 
la presidenta dal cussagl da scoula, respectivmaing per mauns da 
l’uffizi chantunel da scoula e sport (AVS). 
5  Düraunt il temp da scoula staun a disposiziun a mincha scolara ed 
a mincha scolar da la 8. e 9. classa totelmaing 5 dis per giarsunedis 
da prouva. Ulteriuors giarsunedis da prouva sun d’absolver per regla 
düraunt las vacanzas da scoula. Düraunt ün giarsunedi da prouva 
haun ils scolars e las scolaras da mner ün diari da prouva. 
L’interpraisa da prouva dess der ün pass da prouva. 
 



 
entreda in vigur 

Art. 5 
Quist uorden aintra in vigur la prüma vouta per l'an scolastic 
2013/2014. 
 
Seguaintas revisiuns parzielas sun gnidas realisedas: 
 9 lügl 2013 
 2 gün 2015 
 16 schner / 13 favrer 2023 
 12 avuost 2025 
Cun entreda in vigur simultana da la versiun correspundenta. 
 
 
 
Puntraschigna, ils 12 avuost 2025 
 
 
Cussagl da scoula 
 
 
 
Nora Saratz Cazin Ladina Costa 
rs scoulas presidenta dal cussagl da scoula 

  

 


